
GOUVÈNÈ CUOMO PREZANTE AJANDAN ENPÒTAN LI POU ANE 2013 LA: PRAN AVANTAJ SOU 
PWOGRÈ DE (2) DÈNYE ANE YO LÈ NOU DEVLOPE EKONOMI AN, ENVESTI NAN EDIKASYON, KONSÈVE 

ERITAJ KÒM KAPITAL PWOGRESIF NASYON AN, EPI PRAN DEVAN POU LEVE DEFI YO APRE  
OURAGAN SANDY 

 
Jodi a, Gouvènè Andrew M. Cuomo te bay Diskou 2013 li sou Sitiyasyon Eta a, kote li prezante yon pwogram 
jeneral k ap pran avantaj sou pwogrè de (2) dènye ane yo pou atire bon djòb ak kwasans ekonomik, pou 
kreye yon sistèm edikasyon klas mondyal k ap prepare pwochen jenerasyon an pou lavni, pou konsève 
onètete ak disiplin fiskal, epitou pou kontinye repare New York kòm kapital pwogresif nasyon an. 
 
Gouvènè Cuomo di konsa, “New York sou chemen li, pou retounen vin pi fò pase anvan, pou pran devan 
pou leve kèk nan pi gwo defi nan istwa nou, pou rete kòm yon flanbo pou rès nasyon an, epitou pou 
kanpe kòm yon modèl gouvènman efikas. Sa ki ale se atitid anti-biznis, obstriksyonis, kapital fiskal, ak 
enpas, ki ranplase avèk yon gouvènman antreprenè k ap travay nan tèt ansanm pou pèp la ak patnè yo 
avèk sektè prive a pou kreye anpil djòb epitou pou fè ekonomi an retounen sou bon chemen. Pwogram 
ki prezante jodi a se yon plan jeneral pou Eta New York pou pran devan pou leve defi yo jodi a ak defi 
pidevan yo, depi nan rezoud pwoblèm difisil kontwòl zam nan, pou rive nan refòm sistèm edikasyon an 
pou 21yèm syèk la, epitou pou rebati kominote nou yo ak enfrastrikti nou apre Ouragan Sandy. 
Reyalizasyon nou yo sou de (2) dènye ane yo montre nou yon bagay ki klè: Nou kapab defye chans yo ak 
bay opozan yo refi, epi nou kapab reyalize nenpòt bagay ansanm.” 
 
Gouvènè Cuomo te prezante pwojè ki anba la yo kòm pati mesaj Diskou li sou Sitiyasyon Eta a. Pou 
jwenn plis enfòmasyon ale sou Entènèt nan sitwèb: www.NYGetInvolved.com. 
 

Devlopman Ekonomik  
 
Pwogram devlopman ekonomik ane sa a ap pran avantaj sou travay Konsèy Devlopman Ekonomik 
Rejyonal (Regional Economic Development Councils) yo ak nan patenarya avèk edikasyon avanse, paske 
de faktè prensipal yo se djòb ak edikasyon. 
 
Transfè Teknoloji—ant Inivèsite ak Lavant sou Mache a: Tankou plizyè gwoup ekonomik teknik avanse 

http://www.nygetinvolved.com/

ki pi enpòtan yo gen siksè yo nan transfè teknoloji, Gouvènè a te pwopoze etap pou fasilite lavant bon 
lide yo sou mache ak kreyasyon nouvo biznis pou mete yo sou mache a. Men kèk nan etap yo:  

• Pòl Inovasyon: Y ap chwazi dis (10) enkibatè teknik avanse edikasyon siperyè/sektè prive kòm 
“Hot Spots” nan yon pwosesis konpetitif ki sipòte inovasyon lè yo ofri moun ki fè envansyon yo 
ak antreprenè yo sipò pou devlope biznis yo epi pou yo patisipe nan zòn san taks, kote demaraj 
yo ap depannde biznis, byen imobilye, ak taks sou lavant, pou ankouraje devlopman biznis nan 
Eta New York.  
• Rezo Inovasyon New York (Innovation NY Network): Pou kraze baryè pou lavant lide akademik 
yo sou mache, Gouvènè a te pwopoze kreyasyon Rezo Inovasyon New York pou devlope 
kolaborasyon pami akademi yo, kapitalis antrepriz yo, dirijan biznis yo, avoka patant yo, ak lòt 
pwofesyonèl ak antreprenè yo pou fasilite ak devlope pwosesis lavant sou mache a. 
• Fon Kapital Antrepriz Inovasyon (Innovation Venture Capital Fund): Yon Fon Kapital Antrepriz 
Inovasyon pou $50 milyon dola ap bay prim avantaj pou demaraj ki fèt avèk siksè pou rete ak grandi 
nan eta a. Sipò nan Fon Kapital Antrepriz Inovasyon ap ede antreprenè sa yo fè tranzisyon an 
rechèch la ak lòt lide nan pwototipaj epi finalman nan kreyasyon pwodui ki ka vann sou mache a.  

 
Refòm nan Konpansasyon Travayè ak Asirans Chomaj pou Biznis ak Travayè: Pou kontinye bese depans 
pou fè biznis nan New York epi pou redui gwo fado asirans chomaj ak konpansasyon travayè yo, 
Gouvènè a te pwopoze refòm pou toulède sistèm yo k ap ekonomize $1,3 milya dola pou biznis yo, 
pandan l ap ogmante avantaj asirans chomaj tou pou travayè yo pou premye fwa depi ane 1999.  
 
Fason pou Fè New York Vin Premye Eta nan Ekonomi Teknoloji Pwòp: Pou kontinye fè New York vin 
yon premye eta nasyonal nan devlopman yon pwogram ekonomi teknoloji pwòp, Gouvènè a te anonse 
etap ki anba la yo:  

• NY Green Bank: Green Bank ki vo $1 milya dola ap jwenn lajan piblik la avèk yon ekivalan sektè 
prive a pou sipòte ekonomi pwòp. 
• Ogmante Djòb NY-Sun Solar: Y ap agrandi pwogram nan a $150 milyon dola chak ane pandan 
10 zan pou ogmante enstalasyon pano solè pou kay yo ak biznis yo. 
• Pwogram Charge NY: Pwogram Charge NY ap pral envesti nan yon rezo vwati elektrik pou 
redui depandans sou konbistib fosil avèk enstalasyon yon rezo estasyon chajman nan eta a epi 
pou bay kredi fiskal pou enfrastrikti chajman yo. 
• Cabinet-Level Energy Czar: Pou kowòdone pwogram teknoloji pwòp eta a epi pou sipèvize 
pòtfolyo enèji gouvènman eta a, Gouvènè lonmen Richard Kauffman, yon konseye prensipal pou 
Sekretè Enèji nasyon an, Steven Chu, pou travay kòm yon manm Kabinè a kòm “Energy Czar.”  

 
Preparasyon Mendèv Jodi a ak Demen: Pou re-ekipe mendèv New York ki dwe prepare pou djòb jodi a 
ak demen, Gouvènè a te pwopoze etap pou re-imajine kolèj kominotè SUNY ak CUNY pou asire 
pwogram fòmasyon eta a pou djòb pwodui anplwaye ki fòme yo bezwen nan biznis yo:  

• Pwogram Koneksyon nan Djòb (Job Linkage Program) pou Pwochen Jenerasyon an: Gouvènè 
a te prezante yon Pwogram Koneksyon nan Djòb k ap konekte kolèj kominotè yo avèk patwon 
yo pou idantifye djòb la, pou defini ladrès la, epitou pou bay fòmasyon pou li. Eta a ap peye pou 
pèfòmans lan lè li finanse kolèj ki baze sou plasman etidyan an nan djòb.  

Market NY pou Konsantre sou Devlopman Ekonomik Pati Nò Eta a: Jodi a, Gouvènè a te anonse Market 
NY, yon nouvo plan maketing ki gen plizyè aspè pou sipòte kwasans pati nò Eta a.  

• Taste-NY: Pwojè Taste-NY pral kowòdone nan pwomosyon pwodui New York, epi l ap kreye 
magazen “Taste-NY” san taks toupatou nan eta a pou ankouraje New York devlope ak kreye 
pwodui.  
• Konpetisyon nan Piblisite pou $5 Milyon Dola: Yo pral lanse yon konpetisyon piblisite pou $5 
milyon dola pou pi bon plan maketing rejyonal, pou bay prim avantaj pou konte yo pou yo 
travay ansanm pou kreye aksyon rejyonal. 
• Defi Adirondack: Lè Gouvènè a sonje New York gen kèk nan pi bon rapid dlo pwòp nan nasyon 
an, Gouvènè a te pwopoze yon konpetisyon nasyonal rapid dlo pwòp ki dwe òganize nan North 
Country. 
• Otèl-Klib pou Destinasyon/Jwèt Aza Kazino: Pou ogmante touris nan pati nò eta a, Gouvènè a 
te pwopoze yon plan jwèt aza kazino ki ta gen twa (3) kazino nan Pati Nò New York. Dapre 
pwopozisyon an, revni jwèt aza kazino ap separe 90% pou edikasyon ak 10% pou soulajman nan 
taks kay zòn nan.  

 

Edikasyon  
 
Redrèsman ekonomik a fòs New York pou pidevan depannde yon sistèm edikasyon kalite siperyè ki 
prepare elèv nou yo pou gen siksè nan ekonomi 21yèm syèk la. Menmsi yo te fè gwo pwogrè sou de (2) 
dènye ane yo, gen plis travay ki rete pou fèt pou satisfè bezwen edikasyon timoun nou yo epi pou 
prepare yo pou pidevan. Dapre travay Nouvo Komisyon Refòm Edikasyon New York, Gouvènè a te 
anonse yon estrateji jeneral pou transfòme ak modènize edikasyon piblik la. 
 
Plis Tan pou Aprantisaj: Rechèch montre elèv ki gen plis tan pou yo aprann gen pi bon siksè akademik 
pase kamarad yo. Sa parèt nan lekòl ki toupatou nan peyi a, kote tan pou bon kalite aprantisaj te bay 
siksè ak agrandi yon fason dinamik, sa ki te fè elèv yo vin gen bon jan pèfòmans, sitou nan kominote ki 
pa touche ase revni yo. Pou ede elimine eka nan siksè a, Gouvènè a te anonse etap pou elèv nou yo pou 
pase plis tan pou yo aprann.  

• Ogmantasyon Jounen ak/oswa Ane Lekòl: Gouvènè a te pwopoze yon nouvo pwogram 
sibvansyon konpetitif pou lekòl ki devlope pwojè pou amelyore siksè elèv yo ki gen ladan 
ogmantasyon tan aprantisaj la a omwen 25 pousan ak yon plan kalite siperyè pou reyalize pi bon 
rezilta pou elèv yo.  
• Klas Pre-Matènèl pandan Tout Jounen pou Elèv ki Gen Bezwen Avanse yo: Avèk anpil deseni 
rechèch ki montre edikasyon timoun bonè gen yon gwo enpak ki dire lontan sou fiti siksè yon 

timoun, Gouvènè a te anonse plan pou eta a envesti nan edikasyon kalite siperyè pou elèv klas 
pre-matènèl tout jounen, k ap kòmanse avèk elèv ki gen bezwen avanse nan New York.  

Pi Bon Pwofesè ak Direktè Lekòl: Rechèch sijere pwofesè yo responsab pou yon tyè enpak total yon 
lekòl sou siksè elèv yo epi kalite dirijan direktè lekòl yo responsab pou 25 pousan. Gouvènè a te anonse 
yon ogmantasyon nan èd pou lekòl distri a ap kontinye depannde adopsyon yon sistèm evalyasyon lokal 
ki apwopriye pou pwofesè distri lekòl yo ak dirijan sendika a aksepte. Answit, jodi a, Gouvènè a te 
anonse etap pou eta a pi byen rekrite ak konsène pi bon ak pi briyan pwofesè yo pou edike elèv yo, pou 
bay pwofesè yo ak direktè lekòl yo sipò yo bezwen pou yo gen siksè, epi pou kontinye rekonèt ak 
rekonpanse edikatè yo pandan tout karyè yo.  

• Kreyasyon yon “Egzamen Bawo” (Bar Exam) pou Pwofesè yo: Pou asire pi bon ak pi briyan 
pwofesè yo anseye timoun nou yo, Gouvènè a te pwopoze ogmantasyon prensip admisyon pou 
antre nan pwogram preparasyon edikatè yo, ak aplikasyon yon “egzamen bawo” pwofesè yo 
dwe pase pou yo ka resevwa sètifikasyon. 
• Prim Ankourajman pou Pwofesè ki Gen Pèfòmans Siperyè: “Pwofesè espè” ki gen pèfòmans 
avanse ap resevwa $15.000 dola nan revni siplemantè chak ane pandan katran pou anseye lòt 
pwofesè yo. Pwofesè espè sa yo ap amelyore pwòp metòd ansèyman yo ak fòme lòt pwofesè yo 
pou amelyore pèfòmans yo nan salklas la.  

Edikasyon nan Kominote ki nan Detrès: Rekonèt demann lekòl yo nan distri ki pi rich yo diferan pase sa 
ki nan distri ki mwen rich yo, Gouvènè a te anonse plan pou amelyore edikasyon ak resous yo ofri nan 
lekòl ki nan kominote ki pi nan nesesite nan New York.  

• Lekòl Kominotè yo: Nan katye ki nan zòn ki nan plis nesesite nan New York, Lekòl Kominotè yo 
– ki ofri edikasyon plis sèvis sante, sèvis pou bay travay, sèvis apre lekòl ak lòt sèvis sipò – ap 
sèvi kòm sant pou tout sèvis kominotè yo. Gouvènè a te pwopoze pou renouvle modèl ki gen 
siksè yo tankou Cincinnati Community Learning Centers, Harlem Children’s Zone, Say Yes to 
Education, ak Strive Network nan kominote ki nan detrès yo nan Eta New York.  

Seri 3 NYSUNY2020 ak yon Nouvo NYCUNY2020: Pwojè NYSUNY2020 te gen siksè nan jwenn fòs 
ekonomik sistèm inivèsite Eta a kòm yon kreyatè djòb nan sektè prive a. Gouvènè a te pwopoze yon 
twazyèm seri NYSUNY2020 ak yon premye seri NYCUNY2020 k ap ofri sibvansyon siplemantè pou kolèj 2 
ane ak kolèj 4 ane ak inivèsite yo nan sistèm SUNY ak sistèm CUNY. Y ap chwazi pwojè yo nan yon mannyè 
konpetitif ki baze sou enpak ekonomik, avansman objektif akademik, inovasyon ak kolaborasyon. 
  

Pwogram Pwogresif  
 
New York gen yon istwa long kòm yon flanbo pou chanjman pwogresif, depi nan kote mouvman pou 
dwa fanm yo te kòmanse, pou rive nan pwoteksyon travayè yo, nan lojman ki bon ak mwen chè, 
pwoteksyon entèlijan anviwònman ak bon sous enèji; epi pou vin eta ki pi gwo ki gen plis enfliyans pou 
akòde egalite maryaj pou tout sitwayen li yo. Epitou gen anpil travay pou fè, epi pwogram ane sa a 
mande pou fè eta a vin yon kote ki pi jis, plis pase yon kote pou tout sitwayen yo, avèk yon objektif pou 



Haitian Creole 

ogmante egalite fanm yo, pou mete yon pwen final nan enjistis rasyal, epi pou batay kont povrete.  
 
Ogmantasyon Salè Minimòm: Yon salè minimòm rezonab ap ogmante estanda lavi pou travayè yo, 
redui povrete, bay prim avantaj pou pratik ki jis ak pi efikas pou biznis yo, epitou asire manm ki pi frajil 
mendèv la kapab kontribiye nan ekonomi an. Salè minimòm New York $7,25 pa èdtan kounye anba salè 
minimòm 19 eta, epitou ajisteman anvan yo pa t kontinye avèk ogmantasyon nan koudlavi a. Gouvènè a 
te pwopoze pou ogmante salè minimòm nan a $8,75 dola pa èdtan.  
 
Rete epi Fouye: Alòske rete epi fouye kapab jwe yon wòl enpòtan nan prevansyon krim, gen gwo depans 
pou sa tou, ansanm avèk yon deteryorasyon relasyon ant sitwayen kominote a ak lapolis, epi reyalite ki 
kanpe tonbe yon fason ki pa pwopòsyonèl sou kominote koulè yo, epi sitou, sou jèn moun yo.  

• Posesyon Mariwana: Lalwa eta a fè posesyon “ki vizib” pou 25 gram oswa mwens mariwana 
yon deli, alòske posesyon menm kantite mariwana nan kay se yon vyolasyon—yon zak ki pa 
kriminèl k ap lakòz moun nan peye yon amann. Lapolis arete 100 fwa plis moun pou zak sa a epi 
arestasyon sa yo gen ladan pi gwo kategori arestasyon senp nan Vil New York, ki reprezante 15 
pousan tout arestasyon ki fèt nan Vil New York ak 20 pousan deli ki fèt nan Vil New York. Efè 
arestasyon sa yo tonbe prèske nèt sou moun nwa ak sou Ispanik yo—82 pousan—epi pi gwo a 
sou jèn moun yo: 52 pousan se moun ki poko gen laj 25 ane epi 69 pousan se moun ki poko gen 
laj 30 ane. Gouvènè a te anonse plan pou pote egalite nan lwa a epi pou retire akizasyon krim 
piblik sou moun ki posede 15 gram oswa mwens.  

 
Asire Ekite nan Sistèm Jistis la: Idantifikasyon Temwen Kle ki te fè erè te lakòz apeprè 75% kondanasyon 
ki pa t kòrèk te anile avèk prèv ADN. Fo konfesyon te lakòz apeprè 25% kondanasyon ki pa t kòrèk te 
anile avèk prèv ADN.  

• Ranfòsman Idantifikasyon Temwen Kle: Itilizasyon divès kalite foto avèg oswa doub-avèg 
kapab redui posiblite pou administratè miz-annakizasyon enfliyanse temwen an yon fason 
envolontè. Gouvènè a te anonse plan pou entwodui pwojè-lwa pou pèmèt yo entwodui 
idantifikasyon foto temwen kle yo nan pwosè a sèlman kote yo itilize yon pwosedi idantifikasyon 
avèg oswa an doub-avèg.  
• Anrejistreman Entèwogasyon Kriminèl: Pou kapab ede evite kondanasyon enkòrèk ki baze 
sou fo konfesyon, epitou pou pwoteje lapolis kont akizasyon presyon avèk erè, Gouvènè a te 
pwopoze pou egzije entèwogasyon moun yo arete pou zak grav tankou omisid, kidnaping, ak 
sèten zak seksyèl anrejistre nan videyo. 

 
Kreye House NY Program pou $1 Milya Dola: Pou dènye de (2) ane yo, eta a te fè gwo envestisman nan 
devlopman lojman ki pa chè nan New York kòm yon sous devlopman ekonomik ak devlopman kominote. 
Jodi a, Gouvènè Cuomo te pwopoze pwogram House NY, ki gen ladan $1 milya dola pou pwodui oswa 
konsève plis pase 14.000 apatman lojman ki pa chè nan pwochen 5 ane yo. Nan pwogram House NY, eta 
a ap envesti nan pifò pwogram lojman ki pa chè avèk siksè pou ede satisfè bezwen lojman ki pa t satisfè, 

epi pou lanse Pwogram Mitchell-Lama Affordable Housing New York pou reyabilite apatman lojman k ap 
soufri nan antretyen ki pran reta ak nan lòt mankman fizik. 
 
REDC Opportunity Agenda pou Lanse Kominote Pòv yo: REDC Opportunity Agenda ap pran avantaj sou 
siksè ak espètiz Konsèy Devlopman Ekonomik Rejyonal yo pou ede metrize defi ki anpeche kominote pòv 
yo patisipe nèt nan lansman ekonomik eta a. Chak Konsèy Rejyonal ap konsantre sou yon kominote kin 
nan detrès, l ap idantifye estrateji k ap leve defi povrete konsantre, epi answit l ap kapab chèche 
finansman yon fason konpetitif nan yon pwosesis senp.  
 
Reyalizasyon Egalite pou Fanm yo: New York t ap sèvi lontan kòm yon modèl pou egalite ak ekite sou 
plizyè pwoblèm tankou dwa fanm yo. Jodi a, Gouvènè a te anonse plan pou avanse yon Lwa sou Egalite 
Fanm yo ki gen 10 Pwen k ap kraze baryè ki toujou fè gen diskriminasyon ak inegalite ki baze sou sèks. 
Pwopozisyon 10 Pwen Gouvènè a ap:  

• Pwoteje Libète Chwa yon Fanm lè li Pibliye Lwa sou Sante Repwodiktif  
• Reyalize Ekite nan Salè 
• Mete yon Pwen Final nan Asèlman Seksyèl nan Tout Espas Travay yo  
• Prevwa Rekouvreman Frè Avoka nan Travay ak Kredi ak Nan Dosye Prè  
• Ranfòse Lwa sou Trafik Moun  
• Mete yon Pwen Final nan Diskriminasyon akòz Sitiyasyon Fanmi 
• Mete yon Pwen Final nan Diskriminasyon ki baze sou Sous Revni  
• Mete yon Pwen Final nan Diskriminasyon ki baze sou Lojman pou Moun ki Viktim Vyolans  
nan Kay  
• Mete yon Pwen Final nan Diskriminasyon ki baze sou Gwosès Yon Fwa Pou Tout  
• Pwoteje Moun ki Viktim nan Vyolans nan Kay avèk Ranfòsman Lwa sou Lòd Pwoteksyon  

Batay kont Grangou nan New York: Pou batay kont grangou nan Eta New York, Gouvènè Cuomo te 
Anonse yon l ap lanse yon gwoup travay anti-grangou pou ogmante patisipasyon nan pwogram anti-
grangou ki finanse avèk lajan federal, ogmante itilizasyon pwodui agrikòl New York ak manje ki bon pou 
sante nan pwogram anti-grangou yo, epi fasilite efò sektè prive a nan tèt ansanm avèk gouvènman an 
pou reyalize objektif ki endike anwo a.  
 
Kreyasyon Katye “CORe”: Nan Eta New York, chagren konsantre nan yon ti kantite zòn. Pa egzanp, nan 
katye ki gen anpil krim nan Rochester, yon gason nwa ki gen laj ant 15 ak 29 ane gen 33 fwa plis chans 
pou yo ansasinen li pase nan rès nasyon an. Nan Newburgh, 37 pousan popilasyon an ap viv anba liy 
povrete, epi de-tyè sitwayen yo pa gen plis pase yon diplòm lekòl segondè. Pou rezoud pwoblèm sa a, 
Gouvènè a te pwopoze pwojè Community, Opportunity, Reinvestment (CORe) pou pi byen amonize sipò 
eta a avèk bezwen lokal yo, pandan l ap sipòte efò kominotè ki gen siksè, yon fason pou eta a kapab fè 
yon pi bon djòb pou afekte resous yo pou fè pwogrè ki ka mezire ak dirab nan amelyore kominote ki gen 
plis bezwen yo. 
 
Konsantrasyon sou Sante Piblik: Pi bon fason pou amelyore sante Nouyòkè yo epi pou bese depans pou 

swen sante a se pa trape maladi ki ka evite. Menmsi New York deja ogmante anpil resous pou sipòte 
anpil kalite pwojè sante piblik, epi menmsi yo konsidere li kòm yon premye eta nan efò sa a, eta a dwe 
fè chanjman nan pwogram ak politik yo pou pi byen reponn pou pwoblèm swen sante pou ijans nan yon 
dinamik sosyal konplèks k ap ogmante.  

• New York Pral Fikse “Gold Standard” pou Swen Pasyan yo: Sou desizyon Gouvènè a, eta a 
pral travay avèk lopital yo ane sa a pou amelyore kalite ak sekirite swen sante yo bay pou pasyan 
yo nan etap kle admisyon nan lopital, tretman ak egzeyat. Nan pwen sa a, septisite se yon gwo 
pwoblèm; ki konsène omwen 750.000 moun nan Etazini chak ane, se kòz prensipal lanmò nan 
lopital Etazini, epi li touye anpil Ameriken chak ane kòm atak kè, ak plis pase SIDA, kansè 
pwostat ak kansè tete, ansanm. Gouvènè a te anonse New York pral vin premye eta nan nasyon 
an lè li se premye eta k ap egzije tout lopital yo pou adopte pi bon pratik – tankou yon lis tounèf 
sou tout sa pou fè ki prezante yon pwopozisyon Harvard's Atul Gawande – pou idantifikasyon ak 
tretman septisite bonè.  

 

Sekirite Piblik  
 
Depi nan yon baz done ADN pou tout krim ak youn nan lwa ki pi sevè nan nasyon an pou moun k ap voye 
tèks pandan y ap kondi, pou rive nan aplikasyon lalwa avèk severite sou pònografi timoun, vyolans nan 
kay, ak sibè-entimidasyon, New York te pran devan pou mete anplas lwa sou sekirite piblik ki pi serye 
nan nasyon an. Men, avèk nasyon an ki toujou gen masak ki pa gen sans nan Newtown, Connecticut, ak 
Eta nou an ki toujou nan chagren pou pèt premye sekouris yo nan trajedi fiziyad Webster, New York dwe 
di ase se ase pou vyolans avèk zam pou tire. 
 
Règleman Zam ki Bon ak Jis: Te gen twòp moun ki mouri akòz vyolans avèk zam nan dènye ane yo, depi 
nan Columbine, pou rive nan Virginia Tech, Aurora, Newtown, ak Webster. New York te alatèt yon lè: 
“Lwa Sullivan” ane 1911 se te premye lwa pou kontwole zam nan nasyon an—yon lwa modèl ki te egzije 
yon pèmi pou posede yon revòlvè. Moman an rive pou fè New York gen plis pwoteksyon, epi yon fwa 
ankò pou li pran devan pou lòt eta yo swiv.  

• Nou Dwe Adopte Entèdiksyon Zam Atak ki Pi Sevè nan Peyi a: Entèdiksyon New York sou zam 
atak tèlman wonje avèk mankman epi li tèlman difisil pou konprann sa fè li te vin pa ka aplike 
sou plan vityèl. Menmsi lwa eta a entèdi magazin ki gen yon kapasite ki pi gran pase dis (10) seri 
minisyon, lwa a egzante magazin ki fèt yo anvan ane 1994. Paske magazin yo pa gen so anjeneral 
avèk yon nimewo seri oswa lòt mak ki ta idantifye dat manifakti a, li enposib sou plan vityèl pou 
detèmine si yon magazin gwo kapasite te fèt anvan ane 1994. Pou ka rezoud pwoblèm sa a, 
Gouvènè a te pwopoze ranfòsman entèdiksyon zam atak ak eliminasyon magazin gwo kapasite 
yo kèlkeswa dat manifakti a.  
• Fason pou Evite Lavant Prive ba Moun ki gen Entèdiksyon: Menmsi New York egzije pou 
tcheke moun k ap achte zam nan men vandè oswa nan ekspozisyon zam pou detèmine si yo gen 
yon dosye kriminèl, si yo gen maladi mantal, oswa si yo nan yon kategori moun ki gen 

entèdiksyon pou posede zam, yo pa fè tchèk sa yo lè yo vann yon zam an prive. Gouvènè a te 
anonse l ap pwopoze egzijans ki endike nenpòt lavant nan Eta New York ant moun prive 
depannde menm tchèk dosye kriminèl la. 
• Sanksyon Amelyore: Pou anpeche kantite ak itilizasyon zam ilegal nan lari nou yo, Gouvènè a 
te anonse l ap pwopoze sanksyon amelyore pou moun ki achte zam ilegalman, pou moun ki 
itilize zam nan espas lekòl, ak pou moun ki angaje nan aktivite gang vyolan ak grav ki asosye 
avèk dwòg. 
• Rapòtaj Pwofesyonèl Sante Mantal yo Ap Fè: Gouvènè Cuomo te anonse l ap pwopoze mezi 
pou asire lè yon pwofesyonèl sante mantal detèmine yon moun ki posede zam ka angaje nan 
konduit ki ta lakòz domaj grav pou tèt li oswa pou lòt moun, risk la ka rapòte epi otorite lapolis 
ka pran zam nan.  
• Yon Eta, Yon Prensip: Pou kounye a, se konte kote moun ki posede zam nan ap viv ki bay lisans 
pou revòlvè, anpil ladan yo valab avi. Poutèt sa, menmsi yo fè sèten tchèk nan moman y ap bay 
yon lisans, depi yo bay lisans lan, pa gen tchèk ki fèt annapre pou detèmine si moun ki gen zam 
nan toujou kalifye pou posede yon zam. Gouvènè a te anonse l ap pwopoze yon prensip senp 
nan eta a pou asire yo kapab fè tchèk apwopriye pou entèdi kriminèl lajistis te kondane deja ak 
lòt moun ki entèdi pou posede zam.  
• Batay kont Vyolans avèk Zam nan Pifò Katye Vyolan Eta a: Eta a ap kontinye egzekite 
pwogram ki redui vyolans avèk zam avèk siksè nan katye ki gen anpil krim yo. Pwogram pilòt y 
ap egzekite kounye a ki anplwaye yon seri aksyon, tankou lapolis, manm kominote ak founisè 
sèvis k ap bay yon mesaj ki transmèt reyalite a sou konsekans lòt vyolans, te lakòz gwo rediksyon 
nan vyolans avèk zam sou yon peryòd tan kout.  

 
Pran Devan Jwèt la sou Danjere Dwòg Sentetik ki gen Konsepsyon Danjere: Pou kontinye travay eta a pou 
retire dwòg konsepsyon nan lari a epi pou retire li nan men timoun nou yo, Gouvènè a te pwopoze plan pou 
fè dwòg konsepsyon tankou bath salts ak dwòg mariwana sentetik Schedule I—on par with heroin, LSD, 
mariwana ak ecstasy. Gouvènè a ap pwopoze pwojè-lwa pou konsidere kòm krim lavant ak posesyon 
sibstans sa yo, epi pou asire lwa yo bay fleksibilite pou pran mezi imedyatman sou dwòg konsepsyon.  
 
Pwojè Sekirite nan Sibè Eta New York (Cyber Security Initiative): Pa gen dout sibè-atak yo reprezante 
yon risk grav pou eta nou an ak pou nasyon nou an. Gouvènè a te anonse eta a pral lanse Pwojè Sekirite 
Sibè k ap gen ladan kreyasyon yon nouvo sant premye nan nasyon an k ap mete ansanm kontwòl sibè ak 
aspè fizik enfrastrikti enpòtan nan Eta New York.  
 
 

Refòm Gouvènman  
 
Pou gouvènman an fonksyone ak efikas, li dwe gen konfyans pèp la. Jodi a, Gouvènè a te pwopoze yon 
seri refòm pou bay Nouyòkè yo yon vwa ki pi fò nan gouvènman an epi pou ranfòse demokrasi eta a.  
 
Refòm nan Finansman Kanpay Elektoral: Pou kounye a, New York gen limit kontribisyon ki pi gwo pami 

eta ki limite yo nan tout ak twazyèm pousantaj ki pi ba a pou patisipasyon nan kanpay yo. Pou rejwenn 
konfyans nan gouvènman an, Gouvènè Cuomo te prezante yon seri etap k ap pote ekite ak pi gwo 
divilgasyon nan lwa sou finans kanpay elektoral eta a.  

• Disclose NY – Lwa ki pi Agresif sou Divilgasyon nan Nasyon an: Lwa ki la kounye a egzije 
divilgasyon chak sis (6) mwa nan yon ane, oswa nan kèk ka, jamè. Yo ta dwe amande lwa yo yon 
fason pou nenpòt ak tout kontribisyon ki ba yo pou yon PAC, 501(c)(3) sou lòbi, lòt òganizasyon 
501(c), komite politik, oswa pati politik plis pase $500 ap divilge anvan 48 èdtan, epi anvan 24 
èdtan toupre Jou Eleksyon an.  
• Finansman Piblik Eleksyon Eta a: San finansman piblik la, kandida politik New York yo 
depannde gwo donatè ki pi plis pase ti kontribitè yo. Gouvènè a te pwopoze piblikasyon 
finansman piblik eleksyon ki baze sou modèl ki anplas nan Vil New York. 
• Bese Limit Kontribisyon: Pou pifò fonksyon yo, limite kontribisyon Eta a pi gwo parapò avèk 
lòt eta yo, pou asire gwo donatè yo domine pi gwo kanpay politik yo. Gouvènè a te anonse plan 
pou bese limit kontribisyon Eta New York, avèk menm bès nan limit pou kandida ki resevwa 
avantaj finansman ekivalan piblik.  

Vote Bonè Ap Asire Vòt ki Fasil ak Efikas: Gouvènè a te pwopoze pou New York kreye yon sistèm pou 
vote bonè ki dire omwen yon semèn, epi ki gen ladan wikenn anvan yon Jou Eleksyon ki pwograme. Vote 
bonè ap ranfòse demokrasi a lè li fè li vin pi fasil ak pi pratik pou vote, epitou lè li fasilite pousantaj 
patisipasyon an vin pi wo. L ap redui tou liy nan biwo vòt yo epitou l ap fasilite fado administratif sou 
Komisyon Eleksyon yo nan Jou Eleksyon an. 
 
Fè Bilten Nou Pi Fasil pou Li: Lwa sou eleksyon eta a egzije pou tout bilten ki enprime yo gen plizyè 
senbòl, chif, ak ti mòso tèks ki gwoupe bilten an epi ki fòse ofisyèl eleksyon yo itilize gwosè lèt miniskil. 
Yo dwe fè refòm nan lwa sa yo pou fè bilten yo pi fasil pou li ak pi fasil pou itilize.  
 
OPEN NY: Pou ogmante transparans, angajman sitwayen ak pèfòmans gouvènman an, Gouvènè Cuomo 
planifye pou lanse OPEN NY, yon pòtay elektwonik gichè inik fasil pou bay aksè piblik nan done, rapò, 
estatistik, konpilasyon ak enfòmasyon nan nivo eta a ak ajans. Pwojè sa a ap jwenn gwo avantaj lè li fè 
done enpòtan gouvènman an vin disponib pou chèchè, inovatè, ak piblik la, sa k ap fè vin gen ekonomi 
lajan nan depans, amelyorasyon nan responsablite ak kolaborasyon gouvènman an, ak konfyans 
amelyore nan gouvènman an.  
 
Finans Gouvènman Lokal: Gouvènè a te pwopoze kreyasyon yon Pwogram Asistans pou Restriktirasyon 
Finansye pou ofri konsèy pou tout konte, gran vil, ti vil ak vilaj pou ede yo restriktire finans yo. Pwogram 
ap anba kontwòl yon Gwoup Travay miks ki fòme avèk Kontwolè Finansye, Pwokirè Jeneral, Divizyon 
Bidjè, ak konsiltan pou restriktirasyon sektè prive a.  
 

Fason pou Reponn pou Kriz  
 
Nan sèlman dezan, Nouyòkè yo te temwen fòs destwiktè twa (3) ouragan puisan ki te frape eta a: Irene, 

Lee epi dènyèman Sandy. Yo chak te fè yon domaj ki pa ka evalye sou kominote yo. Lavi presye moun te 
pèdi, epi kay ak biznis te detwi. Move tan se nouvo nòmal. Jodi a, Gouvènè a te prezante yon seri 
pwopozisyon pou eta a ranfòse ak modènize sistèm ki kapab paralize nou lè nou febli pandan yon ijans, 
epi pou aji pou atake reyalite yon chanjman klima. Men pwopozisyon sa yo fè nan travay kat (4) 
komisyon Gouvènè a te anonse nan mwa novanm nan: NYS Respond, NYS Ready, NYS 2100 ak Moreland 
Commission sou preparasyon ak repons pou ouragan nan sèvis piblik. 
 
Bese Limit Emisyon Gaz Efè Tèmik Rejyonal: Nèf (9) eta ansanm ak New York patisipe nan limit CO2 ak 
nan pwogram komès. Limit ki gen kounye a se 165 milyon tòn CO2 epi li byen anwo nivo emisyon 91 
milyon tòn CO2 ki la kounye a. Pandan emisyon CO2 te bese a plis pase 30% depi lè yo te detèmine limit 
lan, Gouvènè a te pwopoze bès limit lan sou emisyon CO2 nan yon nivo ki garanti n ap redui emisyon yo 
anba nivo li ye kounye a. 
 
Ogmante Lòt Kalite Sous Enèji Renouvlab Lokal yo: Pou redui depandans sou izin enèji santralize epi 
pou evite blakawout, Gouvènè a te pwopoze ogmantasyon itilizasyon lòt kalite enèji lokal (pwodiksyon 
elektrisite ki distribiye) avèk sous enèji renouvlab, gaz natirèl, ak estokaj enèji.  
 
Asire yon Mendèv Enèji ki Kalifye: Pou abòde yon mank jèn manm mendèv ki gen ladrès nan sektè enèji a, 
Gouvènè a te anonse Eta a pral amelyore efò yo nan fòmasyon mendèv la lè li ogmante fòmasyon nan karyè 
enèji ak pwogram plasman ak sansibilizasyon nan pwomosyon bezwen travayè ki gen ladrès nan enèji.  
 
Amelyore Rezistans Bilding Nou yo: Gouvènè a te pwopoze chanjman nan Kòd Konstwiksyon Eta a pou 
ankouraje pèfòmans nan konstwiksyon ki pi entèlijan ak solid, ak ogmantasyon kantite pou bilding yo 
siviv. Chanjman sa yo ta gen enpak sou nouvo konstwiksyon yo ak sou gwo modènizasyon nan 
konstriksyon ki la deja yo, epi yo ta konsidere enpak la sou diferan jewografi ak kalite konstwiksyon 
epitou yo ta konsidere faktè tankou efikasite pou pwoteje sante ak sekirite ak depans. 
 
Bay Asistans pou Pwopriyetè Kay pou Diminye Dega Katastwòf oswa pou Vann Kay nan Zòn ki Frajil 
yo: Gouvènè a te anonse eta a pral itilize plizyè estrateji pou ede pwopriyetè kay ak pwopriyetè biznis ki 
gen kay yo ki te domaje nan Ouragan Sandy pou diminye dega yo pou pidevan, epi si yo chwazi fè sa, 
pou vann kay yo epi pou yo abite lòt kote.  

• Recreate NY-Smart Home: Pwogram Recreate NY-Smart Home ap bay asistans finansye enpòtan 
pou pwopriyetè kay yo pou diminye dega katastwòf nan pwopriyete yo pou menas pidevan.  
• Recreate NY-Home Buyout: Y ap restriktire pwogram sa a pou pwopriyetè kay ki vle abite lòt kote. 

 
Asire Sant Swen Sante yo Rezistan: Gouvènè a te pwopoze chanjman nan revizyon aplikasyon 
Depatman Sante pou nouvo agrandisman enpòtan nan lopital ak nan kay retrèt pou konsidere frajilite 
zòn ak enfrastrikti yo. Dapre pwopozisyon an, aplikan nan sant swen sante yo ta gen obligasyon pou 
abòde risk ki asosye avèk lè yo nan yon zòn ki frajil.  

Ranfòse Enfrastrikti nou yo: Gouvènè a te prezante yon seri pwopozisyon ki la pou fè enfrastrikti New 
York yo vin solid pou pi byen reziste kont gwo ouragan yo pidevan.  

• Pou gen yon Pò New York ki Pi Rezistan: Pou bati yon Pò ki pi rezistan, yon estrateji alontèm 
ap bezwen devlope ki gen ladan konsèvasyon ak rekonstwiksyon sistèm natirèl ki te pèdi nan 
syèk aktivite moun te fè, plis konstwiksyon baryè siplemantè kote li nesesè. Eta a ap travay avèk 
lòt patnè gouvènman an pou fè yon evalyasyon jeni jeneral pwopozisyon yo yon mannyè ki 
apwopriye, tankou sistèm baryè posib yo. 
• Ranfòse Sistèm Tren an: Depo tren ak otobis ki reziste nan inondasyon avèk pòt vètikal ki 
woule, fèmti ayerasyon, vesi ki ka gonfle, ak ponp fiks ki ogmante (avèk sous enèji sipò) se chwa 
pou fè sistèm tren New York vin solid. 
• Ranfòse Sistèm Livrezon Gaz nou: Yo dwe bati redondans nan sistèm konbistib, epi dèlko ak 
sistèm ponpaj dwe pare pou deplwaye. Gouvènè a te pwopoze pou estasyon gaz ki nan zòn 
estratejik yo jwenn obligasyon pou gen mwayen enèji sipò anplas pou pwoteje Nouyòkè yo kont 
deranjman pwovizwa nan rezèv konbistib la. 
• Ranfòse Sèvis Piblik nou yo: Komisyon Sèvis Piblik (Public Service Commission – PSC) la ap 
egzije sèvis piblik yo pou soumèt plan aplikasyon detaye pou ranfòse enstalasyon yo, tankou 
ogmante miray sou-estasyon epi monte enstalasyon transfòmatè yo.  
• Ranfòse Enfrastrikti Dlo Ize: Inondasyon ak onn tanpèt nan Lee, Irene ak Sandy te lakòz anpil 
milyon dola domaj nan izin tretman dlo ize epi degajman anpil santèn milyon galon dlo ize ak dlo 
ize ki pa trete. Pou evite senaryo sa repete akoutèm, izin tretman dlo ize ki la deja yo bezwen 
repare ak diminye domaj katastwòf pou reziste nan nivo inondasyon siperyè. 

 
Restriktire Sistèm Enèji Nou: Rezo enèji elektrik ak estrikti ki kontwole li dwe sibi yon restriktirasyon 
enpòtan pou amelyore pèfòmans lan epi pou pwoteje kontribiyab yo.  

• Ranfòse Sipèvizyon Kontwòl ak Aplikasyon Komisyon Sèvis Piblik la: Selon rekòmandasyon 
Komisyon Moreland, Gouvènè a te pwopoze pou yo bay Komisyon Sèvis Piblik la pouvwa 
kontwòl ak ranfòsman pou amelyore sipèvizyon ak règleman sèvis piblik eta a.  
• Aboli Long Island Power Authority (LIPA): Ouragan Sandy te montre fay ak feblès jeneral nan 
estrikti LIPA. Selon rekòmandasyon Komisyon Moreland, Gouvènè a te pwopoze privatizasyon 
sèvis Long Island yon nouvo PSC ki gen pouvwa ap sipèvize. Nouvo estrikti a dwe pwoteje 
kontribiyab yo. 

 
Repons Efikas pou Ijans: Preparasyon pou katastwòf ak repons pou evènman ijan yo bezwen 
kolaborasyon ak kowòdinasyon pami otorite lokal yo, otorite Eta a ak otorite federal yo; òganizasyon ki 
pa nan gouvènman; ak sektè prive, ak premye sekouris ki gen ladrès ak yon rezo sivil ki pare pou ede 
kamarad sitwayen yo pandan yon ijans.  

• Rezo Repons pou Ijans Premye Klas: Eta a pral kreye fòmasyon ak pwotokòl ki menm pou tout 
anplwaye ijans, ansanm avèk yon sètifika pwogram SUNY/CUNY pou tout travayè ijans ki nan eta a.  

• Fòmasyon Espesyalize pou Lagad Nasyonal: Pou pran avantaj sou wòl enpòtan Lagad 
Nasyonal jwe nan repons pou ijans, Gouvènè a te pwopoze pou bay fòmasyon siplemantè 
espesyal nan domèn kle repons pou ijans tankou reparasyon enèji, chèche-epi-pote sekou, 
operasyon ekipman lou, kontwòl foul moun ak sekirite piblik kote echèl Lagad, ladrès ak 
ekipman yo kapab gen yon enpak inik ak puisan sou reparasyon enèji a pi vit, pou sove lavi moun 
ak lòt domèn enpòtan. 
• Rezo Volontè nan Eta a: Pou pran avantaj sou lespri volontarya New York, Gouvènè a te 
pwopoze kreyasyon yon Rezo Volontè nan Eta a pou mobilize ak òganize volontè yo selon ladrès 
yo, enterè yo ak resous yo. 
• Civilian Emergency Response Corps: Pou asire ladrès ak espètiz nesesè yo disponib ak kapab 
mobilize pou bay sipò efikas pou repare sèvis ak enfrastrikti debaz yo, Gouvènè a te pwopoze 
yon Civilian Emergency Response Corps ki fòme avèk anplwaye teknik ak endistri—tankou 
elektrisyen, enstalatè tiyo, travayè liy, peyizajis, anplwaye travo piblik, enjenyè sivil ak travayè k 
ap ranmase debri—ki kapab fòme, sètifye, gen kalifikasyon ak deplwaye pou bay repons pou 
katastwòf ak travay ki asosye avèk sekou nan yon patenarya sektè piblik/prive ki byen 
kowòdone.  
• Gwoup Travay Repons pou Ijans nan Sektè Prive a: Gouvènè a te pwopoze kreyasyon yon 
gwoup travay pèmanan ki fòme avèk responsab lojistik an chèf nan sektè endistri kle k ap kreye 
yon plan davans pou distribisyon manje, dlo ak lòt materyèl epi k ap egzekite plan an nan yon 
ijans ki deklare. 
• Kanpay Edikasyon Sitwayen: Kanpay la ta konsantre sou preparasyon tout Nouyòkè yo kòm 
“premye sekouris anplas.” 
• Asire Popilasyon Defavorize yo Kapab Resevwa Èd nan yon Ijans: Itilizasyon volontè ak baz 
done efikas sou Popilasyon Frajil ap agrandi yon fason pou premye sekouris yo, travayè asistans 
yo, ak anplwaye swen sante ak sèvis sosyal kapab jwenn ak sèvi moun ki ka bezwen èd anvan, 
pandan ak apre ijans yo, tankou granmoun aje yo, moun andikape yo, tibebe ak timoun yo, ak 
moun ki gen pwoblèm medikal kwonik.  
• Kominikasyon avèk Nouyòkè yo nan yon Ijans: Rezo telefòn selilè ak lòt sistèm kominikasyon 
dwe ranfòse pou asire premye sekouris yo ak sitwayen yo pa janm pèdi mwayen pou yo 
kominike nèt ak imedyatman. Answit, New York pral devlope yon pwogram pou pèmèt yo voye 
mesaj nan tèks an mas nan tout telefòn san fil nan yon zòn jewografik yo chwazi. Answit, Eta a 
pral analize kreyasyon yon sant kominikasyon inik pou sekou akòz katastwòf ki asosye avèk rezo 
sosyal, mesajri mobil ak zouti pou konvèsasyon—avèk tout mwayen ki disponib pou kontakte 
Nouyòkè yo.  

### 

